
U Sarajevu su noć uoči praznika zabilježena dva razbojništva, a
dogodila su se u razmaku od samo pet minuta. Prvo je opljačkana
benzinska pumpa, a potom i jedan supermarket.

Na meti dva razbojnika našla se benzinska pumpa TD koja se
nalazi u ulici Želimira Vidovića Kelija, a tom prilikom je od radnika
M. Š. otuđen novac, mobilni telefon i torbica sa dokumentima.

Samo pet minuta kasnije u prodavnicu Amko Comerc ušla su tri
nepoznata izvršioca i tom prilikom nad radnicom S. Š. izvršeno je
razbojništvo, a otuđeni su novac i cigarete.

Oba razbojništva izvršena su uz prijetnju pištoljem. 

Policijski službenici rade na dokumentovanju navedenih krivičnih djela,
identifikaciji i pronalasku izvršilaca.

